
				IRAGARKIAK

				Beste iragarki ofizial batzuk

				EKONOMIAREN GARAPEN ETA AZPIEGITURA SAILA

				3876

				IRAGARKIA, 2017ko uztailaren 14koa, Ekonomiaren Garapen eta Azpiegitura Sailaren Gipuzkoako lurralde-ordezkariarena. Honen bidez, jendaurrean jartzen da proiektu hau: Hernani-Oiartzun 1 eta 2, 132 kV-ko aireko linea elektrikoaren (mota: zirkuitu bikuna) eta haren deribazioen babes-eremuko zortasuna zabaltzeko proiektua, honako udalerri hauetan egiteko dena: Hernani, Donostia, Errenteria, Astigarraga eta Oiartzun.

				Abenduaren 3ko 282/2002 Dekretuko 10. artikuluan (2002ko abenduaren 23ko EHAA) eta abenduaren 1eko 1955/2000 Errege Dekretuaren 144. artikuluan (2000-12-27ko BOE) zehaztutako ondorioetarako, eta honako xedapen hauetan ezarritakoarekin bat etorriz: azken testu horretako azken xedapenetatik lehenengoan, Nahitaezko Desjabetzeari buruzko 1957ko apirilaren 26ko Legearen Erregelamenduaren 17. artikuluan, Sektore Elektrikoari buruzko 2013ko abenduaren 26ko 24/2013 Legearen 55. artikuluan, Energia eta Meategien zuzendariaren 2011ko martxoaren 8ko Ebazpenean (2011-05-31ko EHAA); jendaurrean jartzen da honako instalazio hau, eta berarekin batera, eskatzaileak nahitaez desjabetu beharrekotzat jotzen dituen ondasun eta eskubideen zerrenda banakatu eta zehatza.

				– Eskatzailea: Iberdrola Distribución Eléctrica, SAU; egoitza, dagozkion jakinarazpenetarako: San Adrián etorbidea 48, 48003 Bilbao (Bizkaia).

				– Helburua: Energia eta Meategien zuzendariaren 2011ko martxoaren 8ko Ebazpena betetzea (2011-05-31ko EHAA); horren bidez, goi-tentsioko aireko linea elektrikoak zuhaiztietatik igarotzeko berariazko baldintzak ezartzen dira. Helburua da zuhaitzik gabeko eremu bat izatea, oraingoa baino handiagoa, aipatutako linea elektrikoa eta haren adarrak pasa daitezen.

				– Erreferentzia: RI-20-24040/AT-H-2016-57.

				– Babes-eremuko zortasuna zabaltzearen ezaugarriak: aurkezturiko Proiektuan bildurikoak; industria-ingeniari Iván Martín Cavia jaunak sinatu du proiektuan, 2016ko ekainean.

				– Linearen ibilbidea eta haren deribazioak: Hernani, Donostia, Errenteria, Astigarraga eta Oiartzun udalerrietan.

				– Proiektu honek eraginpean hartutako ondasun eta eskubideak: iragarki honen eranskinean jasotakoak.

				– Aurrekontua: 248.914,21 euro.

				Herri-onurako deklarazioa eskatzen da, hain zuzen ere aipatutako instalazioaren babes-eremuaren zortasuna handitze aldera.

				Eta hori guztia argitara ematen da, batetik, Gipuzkoako Lurralde Ordezkaritzan (Easo kaleko 10.ean, Donostian) edo dagokion udalean proiektua norbaitek azter dezan, eta bestetik, iragarki hau argitaratu eta biharamunetik harako hogeita eguneko epean erreklamazioak (bi ale) aurkeztu daitezen.

				Donostia, 2017ko uztailaren 14a.

				Lurralde-ordezkaria,

				JOAKIN TELLERIA AGIRREZABALA.

